2011թ. դպրոցականների հանրապետական օլիմպիադայի խնդիրներ

"Աստղագիտություն" առարկայից

1. Պոսիդոնիսը   (մ.թ.ա. 135-51) որոշեց Երկրի շառավիղը Կանոպուսի  դիտումների օգնությամբ: Այդ աստղը վերին կուլմինացիայի ժամանակ Ռոդոս կղզում դիտվում է հորիզոնում, իսկ Ալեքսանդրիայում նրա բարձրությունը կազմում է  7.5 աստիճան: Ալեքսանդրիայի և Ռոդոս կղզու միջև  հեռավորությունը մոտ 5000 ստադիա է (մեկ ստադիան հավասար է 170մ): Գտնել Երկրի շառավիղը:  3 միավոր
2. Սատուրնի  անկյունային տրամագիծը Արեգակից դիտելիս կազմում է մոտ 17՛՛: Այն պահին, երբ Սատուրնը հավասարապես հեռու է  Երկրից և Արեգակից, նրանից ստացվող ճառագայթումը կազմում է Արեգակից ստացվող ճառագայթման 0.86 10-11 մասը: Գնահատել Սատուրնի մակերևույթի անդրադարձման գործակիցը:  4 միավոր
3. Մոլորակի շարժումը ADB  կիսաէլիպսով տևում է 3 անգամ ավելի երկար, քան BCA կիսաէլիպսով:  Գտնել  մոլորակից դիտվող Արեգակի մաքսիմալ և մինիմալ անկյունային տրամագծերի հարաբերությունը: 4 միավոր

4. Արեգակի և Լուսնի անկյունային տրամագծերը հավասար են 30', իսկ Երկրի ստվերի տրամագիծը  Լուսնի հեռավորության վրա հավասար է 80': Երկիր-Արեգակ և Երկիր-Լուսին հեռավորությունների հարաբերությունը ընդունել հավասար 390-ի։  Որոշել  Երկիր-Արեգակ և Երկիր-Լուսին հեռավորությունները։ Երկրի շառավղի մեծությունը համարել հայտնի։  4 միավոր
5. Ենթադրենք, որ  T ջերմաստիճանով և  ρ միջին խտությամբ  աստղի շուրջը պտտվող մոլորակը չունի մթնոլորտ , միշտ նույն կողմով է ուղղված դեպի աստղը,  ունի նույն   ալբեդոն և ջերմաստիճանը, ինչ որ Լուսինը։ Գնահատեք մոլորակի A0 տիպի աստղի (T=10000, ρ=0.3գ/սմ3) շուրջը պտտման պարբերությունը, եթե հայտնի են Արեգակի միջին խտությունը  (ρ=1.5գ/սմ3 ) և  ջերմաստիճանը։ Ընդունել, որ աստղը և մոլորակը  ճառագայթում են որպես սև մարմին։  5 միավոր
Հանձնաժողովի նախագահ                                             Ա.Հակոբյան

